30 август – Татарстан Республикасы көне
Сөйләшсәк тә төрле телләрдә...
(Идел буе халыклары мәдәниятен пропагандалауга багышланган әдәби-музыкаль кичә)
Надия ВӘЛИЕВА, 

Казандагы 162 нче «Чулпан» балалар бакчасының I квалификация категорияле татар теле тәрбиячесе 
(Музыка яңгырый. Залга татар, рус, башкорт, удмурт, чуваш, мари, мордва халыкларының милли киемнәрен кигән, кулларына милли аш-күчтәнәчләр тоткан балалар чыга.)  
Татар баласы. Исәнмесез, апа-абыйлар, кадерле дуслар! Без сезгә баллы, татлы чәкчәк алып килдек. 
(Рус милләтеннән булган малай – каравай, башкорт – бавырсак, удмурт – перепечи, чуваш – хуплу-бәлеш, мари – коман-мелна (коймак), мордва милләтеннән булган бала итле бәлеш тәкьдим итә, шул телләрдә сәламли.) 
Алып баручы. Хуш киләсез, кадерле туганнар! Алып килгән күчтәнәчләрегез өчен бик зур рәхмәт. Исән-сау гына килеп җиттегезме? Без, чулпанлылар, сезнең барыгызга да ялкынлы кайнар сәлам юллыйбыз, бәйрәмебезгә килүегез өчен зур рәхмәтләр белдерәбез. Ә хәзер тылсымлы сәяхәткә чыгып китәрбез. (Презентация.) 
Идел елгасыннан алып Урал тауларына кадәр җәелгән киңлекләрдә төрле милләт халыклары яши. Һәр милләтнең теле, гореф-гадәтләре, бәйрәмнәре төрле-төрле булса да, алар берсен-берсе хөрмәт итеп, бер-берсенә кунакка йөрешеп, тынычлыкта гомер итәләр. Алар дуслык, татулык телендә сөйләшәләр, аңлашалар. Хәзер без аларның үзләрен дә тыңлап китәрбез.    
Татар баласы.
Татарстан – гүзәл илем,

Газиз миңа туган телем.

Данлы, шанлы Казаным,

Тарихы да зур аның. 
(«Зәңгәр чәчәк» дигән җырлы-биюле уен күрсәтелә. )
Юл читендә зәңгәр чәчәк,

Якты нурлар тарата.

Безнең кызлар һәм малайлар

Зәңгәр чәчәк ярата.

Якын дуслар арасыннан

Берсен сайлап ал әле.

Берсен сайлап ал әле...
Рус баласы.
Добрый день, веселый час!

Мы приветствуем всех вас!

С праздником поздравляем,

Счастья, радости желаем!

Родная мне моя семья,

Мой дом родной – 

одна семья!

В краю родном – как дома я!

Мой край родной – 
одна семья!

Для всех родимый дом – Земля!

Планета вся – одна семья!

(«Матрешки» дигән җырлы бию башкарыла.)
Башкорт баласы.
Башкалам – Өфе калаһы,

Ямьле Идел буенда.

Кайда гына яшәҫәм дә

Һез булырһыз уемда.

(Башкорт халык биюе башкарыла.)
Удмурт баласы.
Зечбуреч, гажано! диеп,

Удмуртлар сәламләшә.
Бергә гомер кичерәбез,
Йортлар хәтта янәшә.
(«Өч балта» дигән удмурт халык әкияте сәхнәләштереп күрсәтелә.) 
Чуваш баласы.
Салам, аван-и, сыва-и!

Чувашстан сәламли.

Барыгызга да тазалык,

Бәхет, тынычлык тели.

(«Ай белән Кояш» дигән чуваш халык уены уйнатыла.)
Мари малае.

Салам лийже, йолташ-влак!

Бу – безнең сәлам булыр.
Басулар гөрләп торыр,

Игеннәр күкрәп уңар!
Балаларның шат йөзендә
Кояш нурлары уйнар...

(«Кайда яулык?» дигән мари халык уены уйнатыла.)
Мордва баласы.
Очень интересно жить,

Очень весело дружить.

Если есть друзья – 
Скучно жить нельзя! 
Татар баласы.
Әйдәгез, бергәләп,

Кулны-кулга тотышыйк,

Җир шары – уртак йорт, 

Шул йортта дус яшик!

(Җир шары макетын кулдан-кулга күчереп йөртәләр.)
Алып баручы.

Кайларда яшәсә, торса да,

Бер уйда, теләктә балалар.

Бәхеткә юл ярып, дусларча
Салават күпере салалар. 

(Барлык милләт вәкилләре залга чыга.)
Барысы (бергә).
Я, ты, он, она!

Вместе целая страна.

Вместе мы – сто тысяч я!

Татар, башкорт, рус, мордва,

Чуваш, удмурт – бер гаилә.

Бер-беребезне хөрмәт итеп,

Яшәүләре рәхәт лә.  
(Әдәби-музыкаль кичә «Тынычлык турында җыр» белән тәмамлана.)
